Nafarroako Parlamentuko Mahaiak, 2011ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, onura fiskalen xehakapenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 26an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Manu Ayerdi Olaizola jaunak, Legebiltzarreko Erregelamenduan ezarritakoaren babesean, ondoko galderak egin dizkio Nafarroako Gobernuko Ekonomia eta Ogasun Departamentuari, idatziz erantzun ditzan:

Onura fiskalak. Argibideak.

Irailaren 15ean Nafarroako Parlamentuan egindako agerraldian, Ekonomia eta Ogasuneko kontseilari Miranda jaunak adierazi zigunez, PFEZeko eta Sozietateen gaineko Zergako onura fiskala 627 milioi eurotik gorakoa izan da 2011ko aurrekontuaren arabera. Bigarren hiruhilekoaren jarraipena egite aldera jasotako informazioaren arabera, aldiz, onura fiskal horiek 343 milioi egiten dute (230 PFEZean eta 113 Sozietateen gaineko Zergan). Zein da xehakatze zuzena? Non ageri dira 627 milioi euro egin arteko gainontzeko onura fiskalak?

Iruñean, 2011ko irailaren 16an

Foru parlamentaria: Manu Ayerdi Olaizola

